
NATO və Rusiyanın ali hərbi komandanlığının 
Bakı görüşləri sülh və sabitliyə töhfə verəcək 

Azərbaycan 
paytaxtının növbəti 
dəfə Rusiya 
Federasiyasını və 

NATO-nu təmsil edən yüksək 
rütbəli hərbçilərin görüş 
məkanına çevrilməsinin bir 
neçə mühüm səbəbi vardır. Bu 
səbəblərin bir qismi ölkəmizin 
beynəlxalq aləmdəki 
nüfuzunun gündən-günə 
artması, dünya ictimaiyyətinin 
Azərbaycandakı sabitliyi, 
əmin-amanlığı, hərtərəfli 
islahatların aparılmasını, ən 
başlıcası, demokratik ab-
havanın bərqərar edilməsini 
yüksək qiymətləndirməsi ilə 
bağlıdır. 

Ekspertlərin fikrincə, Bakının 
növbəti dəfə qlobal güc mərkəzlərinin 
hərbi rəhbərliyinin görüşü 
üçün məkan kimi seçilməsinin 
səbəblərindən biri də Azərbaycanın 
təşəbbüsü və iştirakı ilə həyata 
keçirilən enerji, nəqliyyat dəhlizləri 
layihələri ilə bağlıdır. Bu fakt 
ölkəmizin beynəlxalq aləmdəki 
statusunu və mövqeyini daha da 
möhkəmləndirib. Heç şübhəsiz, Bakı-
nın belə mühüm görüşlərə evsahibliyi 
etməsi həm də Azərbaycan Respub-
likasının Prezidenti İlham Əliyevin 
yürütdüyü xarici siyasətin nəticəsi, 
onun şəxsi nüfuzu, dövlətin regional 
və qlobal proseslərdə aktiv rol oyna-
ması ilə bağlıdır.

Belə görüşlərin Bakıda 
keçirilməsinin səbəbləri kimi, tərəflərə 
üstünlük verən cəhətləri də vardır. 
Ekspertlərin fikrincə, görüşlərin Bakı-
da keçirilməsinin bir sıra üstünlükləri 
var. Təbii ki, tərəflər də həmin özəlliyə 
görə Azərbaycan paytaxtını münasib 
biliblər. Bu üstünlüklər hansılardır? 
Azərbaycanda başqa dövlətin qoşunu 
yoxdur. Bu baxımdan neytrallığını 
qoruyub. Azərbaycan Rusiyanın 
liderlik etdiyi Kollektiv Təhlükəsizlik 
Müqaviləsi Təşkilatının üzvü olma-
dığından qarşı tərəf üçün Rusiyanın 
hərbi cəhətdən təsir dairəsinə daxil 
deyil. Azərbaycan NATO-ya üzv deyil 
və alyansın Azərbaycanla münasibəti 
daha çox əməkdaşlıq səviyyəsindədir. 
Cənubi Qafqazdakı qonşularla 
müqayisədə Azərbaycanın tutduğu 
bu mövqe isə Rusiyanı qane edir. Bu 
tədbirin bir sıra səbəblərdən keçmiş 

SSRİ-nin başqa respublikalarında 
da keçirilməsi mümkünsüzdür. Çünki 
onların ərazisində danışıqlar apar-
maq müəyyən mənada NATO və ya 
Rusiya ərazisi sayıla bilər.

Azərbaycan Respublikasının 
Prezidenti İlham Əliyevin noyabrın 
26-da Rusiya Federasiyası Silahlı 
Qüvvələrinin Baş Qərargah rəisi 
Valeri Gerasimovu qəbul etməsi 
zamanı da bu məqamlar gündəliyə 
gətirildi. Dövlət başçımız vurğuladı 
ki, belə görüşlərin keçirildiyi yer çox 
ölkələr ola bilərdi, lakin seçim Bakının 
üzərinə düşüb və artıq üçüncü ildir 
ki, bu ənənə davam edir. Xatırladaq 
ki, bu görüşlərin təməli 2017-ci ildə 
qoyulub. Prezidentin fikrincə, Bakının 
artıq beşinci dəfə bu görüşlər üçün 
seçilməsi o deməkdir ki, bu məkan 
nəticə verir. 

Dövlət başçımızın həmin görüşdə 
səsləndirdiyi bir fikir mətbuat 
təmsilçilərinin daha böyük maraq və 
diqqətinə səbəb olmuşdur. Preziden-
tin “... hər bir görüş, zənnimcə, bütün 
dünyada ümid doğurur. Ona görə ki, 

təkcə bizim regionda deyil, həm də 
dünyada təhlükəsizlik və sülh sizin 
əldə etdiyiniz razılaşmalardan asılıdır. 
Buna görə biz, əlbəttə ki, bundan qü-
rur duyuruq,” – fikirlərinə münasibət 
bildirən ekspertlər belə düşünürlər 
ki, Azərbaycanın bu müzakirələrə 
evsahibliyi etməsilə təkcə dövlət 
başçısı deyil, hamımız fəxr etməliyik. 
Çünki bu addım həm də ölkələrimizin 
arasında böyük etimada əsaslanan 
münasibətlərin əlaməti kimi qəbul 
edilir. 

Yeri gəlmişkən, dövlət başçımız 
rusiyalı qonağın diqqətinə çatdırdı 
ki, Azərbaycanın Birinci vitse-prezi-
denti Mehriban Əliyevanın Moskva 
səfəri də bizim münasibətlərin yüksək 
səviyyədə olmasını bir daha təsdiq 
etdi: “Başa düşürük ki, bu, beynəlxalq 
siyasətdə görünməmiş hadisədir, 
dövlətdə birinci şəxs olmayan adam 
Prezident tərəfindən, özü də dün-
yanın aparıcı ölkəsinin Prezidenti 
və dünya siyasətçiləri arasında 
bir nömrəli Prezident tərəfindən 
ən yüksək səviyyədə qəbul edilir. 

Zənnimcə, bu, təkcə mənim fikrim 
deyil, rəhbərlərin böyük əksəriyyətinin 
fikridir. Biz dəvət faktının özünü, 
münasibətlərin səviyyəsini, Mehri-
ban Əliyevanın şəxsən Prezident 
tərəfindən ali “Dostluq” ordeni 
ilə təltif edilməsini və bu təltifdən 
sonra deyilən sözləri çox yüksək 
qiymətləndiririk”. 

Bundan başqa, Azərbaycan Pre-
zidenti NATO-nun Hərbi Komitəsinin 
sədri Ser Stüart Piiçi qəbul edərkən 
də bu görüşlərin ənənəvi xarakter 
almasından məmnunluq ifadə etmiş-
dir. Birləşmiş Millətlər Təşkilatında 
təxminən iki yüz ölkə olduğunu, lakin 
müəyyənliyə, əməkdaşlığa, risklərin 
azalmasına və planetimizin daha 
təhlükəsiz olmasına gətirib çıxaran 
bu görüşlərin keçirilməsi yeri kimi 
Azərbaycanın seçilməsini yüksək 
qiymətləndirən dövlət başçımız 
ümidvar olduğunu bildirdi ki, əvvəlki, 
bugünkü və növbəti görüşlər sülh və 
sabitliyə töhfə verəcəkdir. 

Dövlət başçımızın NATO-
nun Hərbi Komitəsinin sədri ilə 
görüşündə bizim fəxr etməli ol-
duğumuz başqa bir məqam da 
dilə gətirilmişdi. Belə ki, cənab 
Ser Stüart Piiç Azərbaycan Silahlı 
Qüvvələrinin NATO-ya dəstəyini 
yüksək qiymətləndirərək vurğuladı 
ki, Azərbaycan əsgərləri çox peşəkar 
və effektivdirlər. Həqiqətən, fəxr 
edilməli məqam idi. Doğrudur, biz 
Azərbaycan əsgərlərinin peşəkar 
və effektli olduğunu 2016-cı ilin 
aprelində görmüşdük. Ancaq bunu 
NATO rəsmisinin dilindən eşitmək 
daha xoş idi.

Yeri gəlmişkən, həmin görüşdə 
Prezident İlham Əliyev də bizim üçün 
iftixar mənbəyi olan bir məsələni 
qabartmışdı. Belə ki, Azərbaycanda 
dövlət xidmətlərinin göstərilməsini 
təmin edən “ASAN xidmət”in növbəti 
mərkəzlərindən biri Əfqanıstanda 
açılmışdır. Beləliklə, bu, vahid 
pəncərə sistemi çərçivəsində çox 
nadir dövlət xidmətləri mərkəzidir. 
Bu barədə danışan dövlət başçımız 
xatırlatdı ki, təhlükəsizlik və terrorla 
mübarizə əməliyyatları çox vacibdir, 
lakin ölkəyə iş yerləri, məşğulluq, 
sosial müdafiə, iqtisadi islahatlar 
lazımdır və biz bu məsələlərlə bağlı 
Əfqanıstan hökuməti ilə çox geniş iş 
aparırıq.

İttifaq MİRZƏBƏYLİ,  
“Xalq qəzeti”

Rusiyanın və NATO-nun ali hərbi komandanlığının 
Bakıda görüşlər keçirməsi yaxşı bir ənənəyə çevrilib. Biz 
bunu yüksək qiymətləndiririk. Keçən il üç dəfə belə görüş 
olub. Bu il artıq ikinci görüşdür. Yəni, bu ənənə artıq yaşayır 
və düşünürəm ki, davam edəcək. Biz bunu bizə böyük etimad 
əlaməti kimi qiymətləndiririk.

İlham ƏLİYEV  
Azərbaycan Respublikasının Prezidenti

Generalların Bakı seçimi 
etimad və etibardan irəli gəlir 

Elə rusiyalı general Valeri Gerasimovla 
görüşdə Azərbaycan Prezidenti İlham Əliyev 
də təsdiq etdi ki, Rusiya və NATO ali hərbi 
komandanlığının belə görüşlər üçün Bakını 
seçməsi ölkəmizdə yüksək qiymətləndirilir. 
Keçən il üç dəfə, bu il isə ikinci dəfə Bakıda 
belə görüşlərin keçirilməsi böyük etimad 
əlaməti kimi qəbul edilir. Prezidentin sözlərinə 
görə, generallar görüş üçün başqa ölkələri 
də seçə bilərdilər, amma seçimin yenə də 
Bakının üzərinə düşməsi bu məkanın nəticə 
verməsi deməkdir.

Prezident İlham Əliyev NATO generalı ilə 
görüşdə də qeyd etdi ki, artıq neçə il ərzində 
belə mühüm görüşlər üçün Azərbaycan 
dost ölkələrin hərbi rəhbərliyinə özünün 
logistika dəstəyini və məkanını təqdim edir. 
Dövlət başçımız dedi: “Birləşmiş Millətlər 
Təşkilatında, demək olar, iki yüz ölkə var. 
Lakin müəyyənliyə, əməkdaşlığa, risklərin 
azalmasına və planetimizin daha təhlükəsiz 
olmasına gətirib çıxaran bu görüşlərin 
keçirilməsi yeri kimi Azərbaycan seçilmişdir. 
Biz çox şadıq və qürur hissi keçiririk ki, 
Azərbaycan həm NATO, həm də Rusiya 
tərəfindən bu görüşün keçirilmə yeri kimi 
seçilmişdir. Ümidvarıq ki, əvvəlki, bugünkü 
və növbəti görüşlər sülh və sabitliyə töhfə 
verəcəkdir”. 

Azərbaycan lideri Valeri Gerasimovla 
görüşdə Birinci vitse-prezident Mehriban 

xanım Əliyevanın Moskvada Rusiya 
rəhbərliyi, xüsusən Prezident Vladimir 
Putin tərəfindən yüksək səviyyədə qəbul 
edildiyini də xüsusi qeyd etdi: “Başa düşürük 
ki, bu, beynəlxalq siyasətdə görünməmiş 
hadisədir, dövlətdə birinci şəxs olmayan 
adam Prezident tərəfindən, özü də dünyanın 
aparıcı ölkəsinin Prezidenti və dünya 
siyasətçiləri arasında bir nömrəli Prezident 
tərəfindən ən yüksək səviyyədə qəbul edilir... 
Biz dəvət faktının özünü, münasibətlərin 
səviyyəsini, Mehriban Əliyevanın şəxsən 
Prezident tərəfindən ali “Dostluq” ordeni ilə 
təltif edilməsini və bu təltifdən sonra deyilən 
sözləri çox yüksək qiymətləndiririk. Biz bütün 
bunları çox yüksək qiymətləndiririk və əlbəttə, 
şadıq ki, ölkələrimiz arasında münasibətlər 
bu cür yüksək səviyyəyə çatıb”.

Şübhəsiz ki, Azərbaycanla strateji 
tərəfdaşlıq münasibətləri quran Rusiya 
da, sıx əməkdaşlıq etdiyimiz NATO da 
Azərbaycan paytaxtında günümüzün ən 
vacib hərbi-siyasi hadisələrini müzakirə 
edəcəklər. Yəqin ki, dünyaya sülh, mehriban 
qonşuluq, təhlükəsizlik mesajları verməkdən 
yorulmayan Bakıda yüksək çinli hərbçilərin 
görüşündə də sülhsevər qərarlar qəbul 
ediləcək. 

Əbülfət QASIMOV,  
ehtiyatda olan polkovnik-leytenant

Azərbaycan paytaxtı yenidən dünyanın ən 
böyük hərbi güclərini təmsil edən iki generalın 
görüş yerinə çevrildi. Rusiya Silahlı Qüvvələri 

Baş Qərargahının rəisi Valeri Gerasimov və NATO-
nun Hərbi Komitəsinin sədri Ser Stüart Piiç qlobal 
təhlükəsizlik problemlərini müzakirə etmək üçün 
yenə Bakını seçdilər. Bu, birmənalı olaraq, beynəlxalq 
məsələlərin müzakirəsi və həlli üçün Azərbaycanın, 
eləcə də paytaxt şəhərimiz Bakının mühüm rola malik 
olduğunu göstərir.

“Azərbaycan paytaxtı çağdaş dünyanın taleyi həll 
olunan diplomatiya mərkəzlərindən birinə çevrilib”

Qəbulda dövlətimizin 
başçısı, eləcə də qonaqların 
dilindən səslənən çox dəyərli 
fikir və mülahizələr ölkə 
ictimaiyyətinin ən müxtəlif 
təbəqələri tərəfindən dərin 
razılıq hissi ilə qarşılanıb. 
Azərbaycan Tibb Universite-
tinin professoru, tibb elmləri 
doktoru Anar Ağayev bu 
barədə dedi: 

– Mən möhtərəm Preziden-
timiz cənab İlham Əliyevin hər 
iki qəbulundan hazırlanan geniş 
reportajları televiziyadan böyük 
maraqla izlədim. Nə gizlədim, 
qəlbim qürur hissi ilə doldu. 
Ona görə ki, bu gün müstəqil 
Azərbaycanın paytaxtı çağdaş 
dünyanın taleyi həll olunan 

diplomatiya mərkəzlərindən 
birinə çevrilib. 

Bəli, belə bir mötəbər 
tədbirin növbəti dəfə Ba-
kıda keçirilməsi  müstəqil 
Azərbaycan dövlətinin 
beynəlxalq miqyasda böyük 

nüfuz qazandığını əyani surətdə 
sübut edir. Bu parlaq uğur xal-
qımızın lideri Prezident İlham 
Əliyevin müdrik daxili və xarici 
siyasəti sayəsində mümkün 
olub. 

Sevindirici haldır ki, 
Rusiyanın və NATO-nun ali 
hərbi komandanlığının Bakıda 
görüşlər keçirməsi yaxşı bir 
ənənəyə çevrilib. Keçən il üç 
dəfə belə görüş olub. Bu il artıq 
ikinci görüşdür. Dövlətimizin 

başçısı haqlı olaraq qeyd edib 
ki, bu ənənə yaşayır və da-
vam edir. Azərbaycan iqtidarı 
bunu ölkəmizə böyük etimadın 
əlaməti kimi qiymətləndirir. Ona 
görə ki, belə görüşlərin keçiril-
diyi yer çox ölkələr ola bilərdi, 
lakin seçim məhz Bakının 
üzərinə düşüb. 

Qeyd etmək lazımdır ki, Ru-
siyanın və NATO-nun ali hərbi 
komandanlığının hər bir növbəti 
görüşü mühüm hadisədir və 
təkcə bizim regionda deyil, 
eləcə də bütün dünyada sülh 
və təhlükəsizlik üçün böyük 
əhəmiyyət kəsb edir.

Söhbəti qələmə aldı:  
M.HACIXANLI,  

“Xalq qəzeti” 

Bu il noyabrın 26-da Azərbaycan 
Respublikasının Prezidenti İlham Əliyev Rusiya 
Silahlı Qüvvələrinin Baş Qərargah rəisi Valeri 
Gerasimovun və NATO-nun Hərbi Komitəsinin 
sədri Ser Stüart Piiçinin başçılıq etdikləri 
nümayəndə heyətlərini qəbul edib. Rusiyanın 
və NATO-nun ali hərbi komandanlığının Bakıda 
görüşləri, təbii ki, ölkəmizə böyük etimaddır. 

Avropa mətbuatı Azərbaycanın 
iqtisadi islahatlar modeli barədə yazır 

Müəllif Azərbaycanda aparılan 
iqtisadi islahatlar modelinin digər 
inkişaf etməkdə olan ölkələrdə də tətbiq 
oluna biləcəyini diqqətə çatdırıb. 

Xatırladaq ki, 2019-cu ildən 
başlayan iqtisadi islahatların əsas hədəfi 
Azərbaycanı müasir və gələcəkdə 
inkişaf etmiş ölkəyə çevirmək, 
mövcud olan nöqsanları aradan 
qaldırmaq, vətəndaşları narahat edən 

problemləri tamamilə gündəlikdən 
çıxarmaq, daha güclü, qüdrətli dövlət 
qurmaqdır. Bu istiqamətdə məqsədyönlü 
siyasət yürüdən dövlət başçısı İlham 
Əliyevin irəli sürdüyü təşəbbüslər, 
rəhbərliyi ilə hazırlanan və bu il 
başlanan, xüsusilə, iqtisadi, sosial və 
kənd təsərrüfatı sahələrində aparılan 
islahatlar Azərbaycana əlavə maliyyə 
resursları gətirdi. Həmin resurslar 

sosial islahatların həyata keçirilməsinə 
real zəmin yaratdı. Təkcə cari il 4 
milyon 200 mindən çox insan çox 
geniş sosial paketlə əhatə olundu və 
minimum əməkhaqqı, minimum pensiya 
əhəmiyyətli dərəcədə artdı. Minimum 
əməkhaqqı təxminən 2 dəfə, minimum 
pensiya 70 faizdən çox, müavinətlər 2 
dəfə çoxaldı. Bu il orta əməkhaqqı 35 
faiz yüksəldi.

Hələ ötən il keçirilən iqtisadi 
müşavirədə 2017-ci ili iqtisadi 
sabitləşmə ili, 2018-ci ili dərin iqtisadi 
islahatlar ili adlandıran dövlət başçısı 
2019-cu ildə Azərbaycanda iqtisadi 
artımın yüksək templərlə təmin 
ediləcəyini vurğulamışdı. Bu gün bir 
daha Prezidentin söylədiyi fikirlər öz 
təsdiqini tapır. Cənab İlham Əliyevin 
daxili və xarici siyasəti Azərbaycanın 
siyasi, iqtisadi reytinqini hər keçən il 
daha da yüksəldir.

Ümumiyyətlə, son 16 il ərzində 
Azərbaycanda sürətli inkişaf dövrü 
yaşanır. Bu inkişaf özünü bütün 
sahələrdə büruzə verir. Ötən illər 
ərzində – 2003–2019-cu illərdə ölkə 
iqtisadiyyatı 3 dəfədən çox artıb. 
Bütün digər göstəricilər onu təsdiq 
edir ki, iqtisadi artım, eyni zamanda, 
vətəndaşların sosial təminatına da 
müsbət təsir göstərib. Bu inkişafla 
ölkədə yoxsulluq təxminən 50 faizdən 
5 faizə düşüb. Xarici dövlət borcu 
ən aşağı səviyyədədir, ümumi daxili 
məhsulun cəmi 17 faizini təşkil edir və 
bu göstəriciyə görə Azərbaycan dünya 
miqyasında doqquzuncu yerdədir.

Cari ilin iqtisadi göstəriciləri də 
təsdiq edir ki, islahatlar uğurlu nəticələr 
verir. Ötən 9 ayın yekunlarına görə 
qeyri-neft sənayesi 15 faizdən, kənd 
təsərrüfatı 7 faizdən çox artıb. Digər 
infrastruktur layihələri, o cümlədən 
sosial infrastrukturla bağlı layihələr 
uğurla icra edilib, 3200-dən çox məktəb, 
640-dan çox tibb müəssisəsi tikilib, 
yenidən qurulub, yaxud da ki, təmir 
edilib.

“Xalq qəzeti”

Azərbaycan Respublikası İqtisadi İslahatların Təhlili və 
Kommunikasiya Mərkəzinin maliyyə analitiki Ayaz Museyibovun 
nüfuzlu “Emerging Europe” nəşrində ölkəmizdə aparılan iqtisadi 

islahatlar barədə analitik məqaləsi dərc edilib. Yazıda Prezident İlham 
Əliyevin rəhbərliyi ilə son illər ərzində respublikamızda reallaşdırılan 
iqtisadi islahatlar nəticəsində iqtisadi göstəricilərin, investisiya 
mühitinin davamlı yaxşılaşması, həmçinin qəbul edilən Strateji 
Yol Xəritələri, dövlət-biznes dialoqu platforması və Biznes Mühiti 
və Beynəlxalq Reytinqlər üzrə Komissiyanın, eyni zamanda, onun 
Azranking.az portalının yaradılması vurğulanıb. 

İslahatlar xalqın öz Prezidentinə 
olan inamını daha da gücləndirib

Xarici dövlət borcu ən aşağı səviyyəyə 
enib, bu, ümumi daxili məhsulun cəmi 17 
faizini təşkil edib və belə bir göstəriciyə görə, 
Azərbaycan  dünya miqyasında doqquzuncu 
yerdə qərarlaşıb. Bununla yanaşı, cari ilin ötən 
ayları ərzində 4 milyon 200 mindən çox insan 
geniş sosial paketlə əhatə olunub və minimum 
əməkhaqqı, minimum pensiya əhəmiyyətli 
dərəcədə artırılıb. Minimum əməkhaqqı 
təxminən 2 dəfə, minimum pensiya 70 faizdən 
çox, müavinətlər 2 dəfə, orta əməkhaqqı 35 faiz 
yüksəlib.

Prezident İlham Əliyev Bakı Dövlət 
Universitetinin 100 illik yubileyi münasibətilə 
keçirilən mərasimdəki  çıxışında bu barədə 
ətraflı bəhs edib. Bildirib ki, sosial sahənin 
inkişafı islahatlarla şərtlənib: “İqtisadi islahatlar 
nəticəsində təkcə bu ilin on ayında büdcəyə 
850 milyon manatdan çox vəsait toplamışıq. 
Bunları sosial sahəyə yönəldirik. Amma bu, 
hələ islahatların növbəti mərhələsinin birinci 
addımlarıdır. Bundan sonra da daha böyük 
addımlar atılacaqdır. Bu, imkan verir ki, 
sosial sahəyə böyük diqqət yetirək. Bundan 
4 milyon 200 mindən çox insan faydalanıb. 
Bu il minimum əməkhaqqı iki dəfə, minimum 
pensiya 70 faiz, müavinətlər iki dəfə, tələbələrin 
təqaüdləri 50 faiz, köçkünlərə verilən təqaüd 
50 faiz artırılıb. Nəyin hesabına? Bu, göydən 
düşən deyil, bunları islahatların hesabına əldə 
edirik, əldə də etməliyik”.

Bütün bunlar isə Azərbaycanda 
reallaşdırılan siyasətin, gerçəkləşdirilən 
islahatların milli maraqlara söykəndiyindən, 
milli maraqların isə hakimiyyət üçün hər şeydən 
üstün olduğundan xəbər verir. 

Əlbəttə, cənab İlham Əliyevin fəaliyyətində 
belə bir prinsipə xüsusi önəm verməsi 
artıq respublikamızda xalq-iqtidar birliyinin 
formalaşmasını ifadə edir. Bu məqam 
beynəlxalq təşkilatlar və sorğu mərkəzləri 

tərəfindən də mütəmadi olaraq  yüksək 
dəyərləndirilir.     

Prezident İlham Əliyev Bakı Dövlət 
Universitetinin 100 illik yubileyi mərasimindəki 
çıxışında bu barədə deyib: “Heç kimdən asılı 
deyilik və elə etməliyik ki, heç vaxt heç kimdən 
asılı olmayaq. Buna görə güclü olmalıyıq, 
vətənpərvər olmalıyıq, iqtisadiyyatımız daha 
da güclü olmalıdır və siyasi iradəmiz yerində 
olmalıdır. Bugünkü hakimiyyətdə bütün bunlar 
var və hər kəs görür ki, heç kim bizim işimizə 
müdaxilə edə bilməz. Nə qədər çalışsalar, 
nə qədər əlləşsələr, nə qədər yalan-böhtan 
yaysalar yapışmır bizə. Çünki xalq bizi 
dəstəkləyir və sonuncu rəy sorğuları onu 
göstərir”.  

Yeri gəlmişkən, Dünya İqtisadi Forumunun 
“Qlobal Rəqabətlilik Hesabatı”nda “Siyasətçilərə 
ictimai etimad” kateqoriyası üzrə Azərbaycanın 
137 ölkə arasında 20-ci pilləyə yüksəlməsi Pre-
zident İlham Əliyevin siyasətinə əhalinin yüksək 
etimadının göstəricisi olmaqla yanaşı, həm də 
beynəlxalq ictimaiyyətin layiqli qiymətidir.

Həmin hesabatda, eyni zamanda, 
Azərbaycanda iqtidarla xalq arasında böyük 
etimadın mövcudluğu təsbit edilib, belə bir 
etimadın isə ictimai-siyasi və iqtisadi sabitliyi 
möhkəmləndirdiyi vurğulanıb.  

Sosial Tədqiqatlar Mərkəzi tərəfindən 
keçirilən sorğunun nəticələrində də Prezident 
İlham Əliyevin beynəlxalq və daxili müstəvidə 
fəaliyyəti əhali tərəfindən milli maraqların 
qorunması, ümummilli rifahın təmin olunması 
baxımından olduqca təsirli və əhəmiyyətli hesab 
edilib. Dövlət başçısının rəhbərliyi ilə reallaşdırı-
lan sosial-iqtisadi islahatlar onun ictimai rəydəki 
pozitiv imicini daha da gücləndirib.  

Vəkil HÜSEYNOV,  
Azərbaycan Dövlət İqtisad 

Universitetinin (UNEC) professoru

Son illərdə respublikamızda həyata keçirilən 
islahatların dərinləşməsi və geniş miqyas alması 
nəticəsində Prezident İlham Əliyevə olan ictimai rəğbət 
və dəstək daha da artıb. Artıq  reallıqda “Azərbaycanda 
dövlət siyasətinin mərkəzində insan amili dayanır” 
prinsipi öz ifadəsini tapıb. Belə ki, dövlət başçısının 
milli maraqlara söykənən siyasəti nəticəsində 2015-ci 
ildən başlayaraq neft qiymətlərinin kəskin düşməsinə 
baxmayaraq, Azərbaycanda heç bir sosial layihə 
dayandırılmayıb, əksinə, son 15 il ərzində – 2003-2018-
ci illərdə  iqtisadiyyat üç dəfədən çox artıb, yoxsulluq 
təxminən 50 faizdən 5 faizə düşüb. 

Ermənistan silahlı qüvvələri 
atəşkəs rejimini 21 dəfə pozub

Ermənistan silahlı qüvvələrinin bölmələri cəbhənin müxtəlif 
istiqamətlərində snayper tüfənglərindən də istifadə etməklə sutka ərzində 
atəşkəs rejimini 21 dəfə pozub.

Müdafiə Nazirliyinin mətbuat xidmətindən 
AZƏRTAC-a bildirilib ki, Ermənistan 
Respublikası Noyemberyan rayonunun 
Dovex kəndində yerləşən mövqelərdən 
Qazax rayonunun Qaymaqlı kəndində 
yerləşən mövqelərimiz atəşə tutulub.

Tərtər rayonunun işğal altında olan 

Göyarx, Çiləbürt, Ağdam rayonunun Baş 
Qərvənd, Mərzili, Füzuli rayonunun Aşağı 
Seyidəhmədli, Qorqan kəndləri yaxınlığında, 
həmçinin Tərtər və Xocavənd rayonları 
ərazisindəki adsız yüksəkliklərdə yerləşən 
mövqelərdən də ordumuzun mövqeləri atəşə 
tutulub.

Ayten
Машинописный текст

